
Pou Piblikasyon Imedyat: 4 mas 2013 

GOUVÈNÈ CUOMO ANONSE OUVÈTI EKSPOZISYON 2013 SOU EGALITE FANM YO NAN KAPITÒL ETA A 

 

Ekspozisyon an Ap Konsantre sou Wòl Nouyòkè nan Mete yon Pwen Final nan Pratik Diskriminasyon 

nan Espas Travay ak Pwomosyon pou Egalite Ekonomik pou Fanm yo 

 

Jodi a, Gouvènè Andrew M. Cuomo te anonse ouvèti ekspozisyon 2013 sou Egalite Fanmi yo. 

Ekspozisyon an ap konsantre sou batay pou egalite ekonomik fanm yo t ap fè depi ane 1820 yo pou rive 

nan ane 1980 yo. Gouvènè a te vizite ekspozisyon an avèk manm kowalisyon Egalite Fanm Eta New York 

yo. Ekspozisyon an, ki nan War Room, se pati yon efò k ap kontinye pou kreye bon mize kalite 

prezantasyon pou piblik la wè nan Kapitòl Eta a. 

 

Gouvènè Cuomo di konsa, “Fanm New York yo se te toujou piyonye nan batay pou egalite ak lajistis nan 

nasyon nou an. Kòm premye kote mouvman pou dwa fanm yo te kòmanse nan ane 1848, li enpòtan pou 

nou kontinye tradisyon sa a avèk travay n ap fè pou reyalize egalite fanm yo nan tout domèn sosyete 

nou an. Avèk efò pou òganize, aksyon gouvènman oswa dispèsyon plafon vè a nan metye gason yo ap 

domine depi lontan, fanm ki prezante nan ekspozisyon sa a reprezante pi bon tradisyon kalite dirijan Eta 

nou nan avansman egalite ak lajistis ekonomik. Mwen ankouraje tout Nouyòkè yo pou vizite ekspozisyon 

sa a nan Kapitòl la epi pou yo patisipe nan rekonesans kokennchenn fanm sa yo.” 

 

Ekspozisyon an ap prezante defi travayè fanm yo te genyen depi premye jou Revolisyon Endistriyèl la, 

nan Lagè Sivil la, pou rive nan Depresyon ak Dezyèm Gè Mondyal, epi pou fini nan 20
yèm

 syèk la. 

Evènman nan chak peryòd, tankou premye grèv travayè rad te fè nan Vil New York, lisans yo te bay pou 

premye doktè fanm nasyon an ak dife Triangle Shirtwaist Factory, ap bay vizitè yo yon lide pou evolisyon 

batay pou egalite nan espas travay. 

 

Anplis ti deskripsyon chak peryòd, ekspozisyon an ap prezante tou byografi kèk nan fanm ki te gen 

enfliyans ki te ede fòme premye bagay pou egalite nan epòk yo a. Nan byografi ak deskripsyon yo ap 

genyen tou yon prezantasyon objè antik ki konsène tèm ekspozisyon an. 

 

Men fanm ki prezante nan ekspozisyon an: 

• Lavinia Wright, youn nan fanm ki te alatèt premye grèv travayè rad yo 

• Louise Mitchell, youn nan fanm ki te alatèt premye grèv travayè rad yo 

• Jane Hunt, òganizatè Konvansyon Seneca Falls 

• Dr. Mary Edwards Walker, sèl fanm ki resevwa yon Meday-Donè Kongrè a 

• Belva Ann Lockwood, premye fanm ki te avoka ak aktivis politik 

• Rose Schneiderman, sipòtè travayè Triangle Shirtwaist Factory 

• Belle Moskowitz, aktivis refòm sosyal ak konseye pou Gouvènè Al Smith 

• Frances Perkins, premye fanm ki te manm Kabinè Etazini, li te sèvi kòm Sekretè Travay lè 

Roosevelt ak Truman te prezidan 

• Eleanor Roosevelt, Premyè-Dam ki te gen enfliyans ak aktivis Dwa Moun 

• Pauline Newman, òganizatè mouvman sendika fanm nan New York 

• Kate Mullaney, fondatè Collar Laundry Union nan Troy, New York 

• Luisa Moreno, sipòtè dwa travayè imigran 

• Mary McLeod Bethune, aktivis dwa kominote Afriken Ameriken 

 

Men kèk egzanp objè antik ki prezante nan ekspozisyon an: 

• Machin-a-koud nan dife Triangle Shirtwaist Factory  

• Pwopagann pou ratifikasyon ERA (Equal Rights Amendment) 

• Lèt Clara Barton te ekri 

• Kopi orijinal Deklarasyon Santiman Seneca Falls nan ane 1848 

• Inifòm Navy WAVES  

• Premye lwa sou dwa pwopriyete fanm nan New York 

